
1. Ընթացիկ իրավիճակը և իրավական ակտի ընդունման անհրաժեշտությունը

2019 թվականի դեկտեմբերի 16-ին Ռուսաստանի Դաշնության անունից հանդես եկող Սպառողների իրավունքների պաշտպանության և մարդու բարեկեցության վերահսկման դաշնային ծառայության կողմից 2015 թվականի մայիսի 21-ի Հայաստանի Հանրապետության կառավարության և Ռուսաստանի Դաշնության կառավարության միջև Եվրասիական տնտեսական միությանը անդամակցության շրջանակներում Հայաստանի Հանրապետությանը տեխնիկական և ֆինանսական աջակցություն ցուցաբերելու մասին համաձայնագրի շրջանակներում  նյութատեխնիկական զինման նպատակով Հայաստանի Հանրապետությանն է տրամադրվել թվով 8 ավտոմեքենա, ինչպես նաև այլ շարժական գույք, որոնք հանձնման- ընդունման ակտով ընդունվել են ՀՀ առողջապահական և աշխատանքի տեսչական մարմնի կողմից։ Վերոնշյալ ծրագրի շրջանակներում նախատեսված է ավտոմեքենաները և շարժական գույքն օգտագործել թվով 7 սահմանային բժշկասանիտարական հսկիչ կետերում Տեսչական մարմնին վերապահված գործառույթների առավել արդյունավետ իրականացման նպատակով։
Համաձայն «Կառավարչական իրավահարաբերությունների կարգավորման մասին» ՀՀ օրենքի 5-րդ հոդվածի 1-ին մասի՝ «Պետական մարմինը, օրենսդրությամբ նախատեսված դեպքերում նաև ենթակա պետական մարմինը Հայաստանի Հանրապետության օրենսդրությամբ սահմանված կարգով Հայաստանի Հանրապետության անունից իր գործողություններով կարող են ձեռք բերել ու իրականացնել գույքային և անձնական ոչ գույքային իրավունքներ ու պարտականություններ», նույն հոդվածի 5-6-րդ հոդվածների համաձայն՝ «5. Պետական մարմնի, օրենսդրությամբ նախատեսված դեպքերում նաև ենթակա պետական մարմնի գույքը ձևավորվում է օրենսդրությամբ սահմանված կարգով` նրա տիրապետմանն ու օգտագործմանը հանձնված (ամրացված) գույքից: 6. Պետական մարմնի գույքը հանձնվում է իրավական ակտին համապատասխան, որը Կառավարության սահմանած կարգով հաշվառվում է նրա հաշվեկշռում»։
	ՀՀ վարչապետի 2018 թվականի հունիսի 11-ի N 755-Լ որոշմամբ հաստատվել է ՀՀ առողջապահական և աշխատանքի տեսչական մարմնի կանոնադրությունը։ Նշված կանոնադրության 31-րդ կետի համաձայն՝ «Տեսչական մարմնի գույքը ձևավորվում է Հայաստանի Հանրապետության օրենսդրությամբ սահմանված կարգով՝ տեսչական մարմնի տիրապետմանն ու օգտագործմանը հանձնված (ամրացված) գույքից»:
Հաշվի առնելով ներկա արտակարգ դրությունը և դրանով պայմանավորված Առողջապահական և աշխատանքի տեսչական մարմնի ծանրաբեռնվածությունը՝ հարցը պահանջում է հրատապ կարգավորում, որպեսզի ավտոմեքենաները հատկացվեն սահմանային հսկիչ կետերին։ Բացի այդ, գույքը ենթակա է նաև մաքսային ձևակերպման, որը չկատարելու պարագայում մաքսային մարմնի կողմից Տեսչական մարմինի նկատմամբ կկիրառվեն տույժեր և տուգանքներ։

2. Առաջարկվող կարգավորման բնույթը
[bookmark: _GoBack]Նախագծի ընդունման հիմնական նպատակն է որպես նվիրատվություն ընդունել Եվրասիական տնտեսական միությանը անդամակցության շրջանակներում Հայաստանի Հանրապետությանը տեխնիկական և ֆինանսական աջակցություն ցուցաբերելու նպատակով տրամադրված  ավտոմեքենաները, շարժական գույքը, և դրանք ամրացնել ՀՀ առողջապահական և աշխատանքի տեսչական մարմնին։ Արդյունքում հնարավոր կլինի թվով 8 ավտոմեքենաներն և շարժալամ գույթը օգտագործել 7 սահմանային բժշկասանիտարական հսկիչ կետերի կարիքների համար։
3.Նախագծի մշակման գործընթացում ներգրավված ինստիտուտները և անձինք
Նախագիծը մշակվել է Հայաստանի Հանրապետության վարչապետի աշխատակազմի տեսչական մարմինների աշխատանքների համակարգման գրասենյակի կողմից:
4. Ակնկալվող արդյունքը
ՀՀ առողջապահական և աշխատանքի տեսչական մարմնին վերապահված լիազորությունների պատշաճ և ամբողջական իրականացում։




ՏԵՂԵԿԱՆՔ
«ՈՐՊԵՍ ՆՎԻՐԱՏՎՈՒԹՅՈՒՆ ԳՈՒՅՔ ԸՆԴՈՒՆԵԼՈՒ ԵՎ ԱՅՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՌՈՂՋԱՊԱՀԱԿԱՆ ԵՎ ԱՇԽԱՏԱՆՔԻ ՏԵՍՉԱԿԱՆ
ԱՐՄՆԻՆ ԱՄՐԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ

«Որպես նվիրատվություն գույք ընդունելու և այն Հայաստանի Հանրապետության առողջապահական և աշխատանքի տեսչական մարմնին ամրացնելու մասին» Հայաստանի Հանրապետության կառավարության որոշման նախագծի ընդունումից հետո այլ իրավական ակտերի ընդունման անհրաժեշտություն չի առաջանա:

ՏԵՂԵԿԱՆՔ
«ՈՐՊԵՍ ՆՎԻՐԱՏՎՈՒԹՅՈՒՆ ԳՈՒՅՔ ԸՆԴՈՒՆԵԼՈՒ ԵՎ ԱՅՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՌՈՂՋԱՊԱՀԱԿԱՆ ԵՎ ԱՇԽԱՏԱՆՔԻ ՏԵՍՉԱԿԱՆ
ԱՐՄՆԻՆ ԱՄՐԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ ՊԵՏԱԿԱՆ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ

«Որպես նվիրատվություն գույք ընդունելու և այն Հայաստանի Հանրապետության առողջապահական և աշխատանքի տեսչական մարմնին ամրացնելու մասին» Հայաստանի Հանրապետության կառավարության որոշման նախագծի ընդունման կապակցությամբ պետական բյուջեում ծախսերի և եկամուտների էական ավելացում կամ նվազեցում չի առաջանա:
